
    Булган
Үндэсний аудитын газрын нэгдсэн удирдамжийн дагуу “Монгол улсын алт олборлох салбарын өнөөгийн байдал, алтны нөөцийн бүрдүүлэлт”-энд аудит хийж байгаа гүйцэтгэлийн багтай Бүрэгхангай сумын нутагт алт олборлох үйл ажиллагаа явуулж байгаа аж ахуйн нэгжүүдийн үйл ажиллагаатай танилцаж холбогдох судалгаа, мэдээлэл аван 2 өдөр ажиллаж, аудитын явцын талаар аймгийн ИТХ-ын дарга, аймгийн Засаг даргын орлогч, БОГ-ын дарга, мэргэжилтэн, МХГ-ын уул уурхай хариуцсан улсын байцаагч нарт танилцуулж ярилцлага зохион байгуулсан.

ҮАГ-ын газрын баг Бүрэгхангай суманд ажиллаж, аймгийн удирдлагууд, мэргэжлийн байгууллагын ажилтнуудтай уулзалт зохион байгуулах үеэр яригдсан нөхөн сэргээлт хийлгэх, хүлээж авах, бичил уурхай, жижиг гүүр, алт олборлогч аж ахуйн нэгжүүд болон аймаг, сумын төрийн байгууллага хоорондын нийгмийн хариуцлага, хууль, журмыг хэрэгжүүлэхэд хүндрэлтэй байгаа зарим асуудлын талаарх товч мэдээлэл сонссон.

ҮАГ-аас ирсэн 2018 оны 02/1898 тоот “Аймгийн Төрийн аудитын газрууд тухайн орон нутагт алтны ашиглалтын үйл ажиллагаа эрхэлж буй аж ахуйн нэгж, иргэнд хамаарах асуудлын түвшинд аудитын төлөвлөгөөний хавсралтаар батлагдсан маягтын дагуу судалгаа, мэдээлэл боловсруулж, илэрсэн зөрчлийн жагсаалт” ирүүлэх тухай албан бичгийн дагуу Бүрэгхангай сумын Засаг дарга, аймгийн МХГ, БОГ-т албан бичиг хүргүүлж судалгаа мэдээлэл авч ажиллалаа.


Бүрэгхангай сумын нутаг дэвсгэрт 2015 онд 8, 2016 онд 10, 2017 онд 10, 2018 онд 12 аж ахуйн нэгж, Дашинчилэн сумын нутагт 2015-2018 онд 1 аж ахуйн нэгж уул уурхайн үйл ажиллагаа явуулжээ.
Аж ахуйн нэгжүүдийн үйл ажиллагааны мэдээллийг ҮАГ-ын 2018 оны 02/1898 тоот албан бичгийн хавсралт №2-оор гаргасан болно.
Техникийн болон биологийн нөхөн сэргээлт хийсэн талбайг хүлээж авсан акт үйлдэж биелэлтийг тооцдог байсныг сүүлийн жилүүдэд уулын ажлын төлөвлөгөөний хавсралтаар нөхөн сэргээлт хийсэн талбайг хувиар тооцон дүгнэж хүлээж авдаг болсон нь аймаг, сумын удирдлага, мэргэжилтний гарын үсэг, тэмдэг байхгүй, хүлээж авсан гэхэд итгэл үнэмшил багатай, хяналт тавьсан эсэхийг тодорхойлох боломжгүй болгосон байна. Үүнийг цаашид холбогдх журамд өөрчлөлт оруулж хүлээж авсан акт үйлддэг байхаар зохицуулалт хийх шаардлагатай байна.

Аймгийн хэмжээнд аймгийн ИТХ-аас Орхон сумын нутаг дэвсгэрт 2016 онд Орхон аймгийн “Эрдэнэт үйлдвэр” ХХК-ий хайгуулын тусгай зөвшөөрлийн хугацаа дуусаж байгаатай холбогдуулан 165, Бүрэгхангай сумын нутаг дэвсгэрт бичил уурхайн зориулалтаар 2017 онд 117.81, 2018 онд 192.24 га талбайг тус тус орон нутгийн тусгай хэрэгцээнд авсан байна. 

Монгол Улсын Засгийн Газрын 2011 оны 308 дугаар тогтоолоор  батлагдсан “Бичил уурхайгаар ашигт малтмал олборлох журам”-ыг үндэслэн 2016 онд Бүрэгхангай сумын ИТХ-ын Тэргүүлэгчдийн хуралдаанаар 26 нөхөрлөл байгуулагдсан, 2017 онд 2 удаа сумын ИТХ-ын Тэргүүлэгчдийн хурлаар 43 нөхөрлөл, 2018 онд Засгийн газрын 151 дүгээр тогтоолоор шинэчлэн батлагдсан  журмын дагуу  4 нөхөрлөл байгуулагдаж одоо нийт 73 нөхөрлөл байгуулагдсан, 2017 онд 12 нөхөрлөл үйл ажиллагаа явуулсан байна. 

Ашигт малтмал газрын тосны газраас сумын Засаг дарга  13 нэгж талбарт 48.65 га газарт бичил уурхайн журмаар ажиллаж болох дүгнэлт ирсний дагуу  16 нөхөрлөлд 38.17 га газар бичил уурхайн журмаар ашигт малтмал ашиглуулахаар гэрээ байгуулсан, сумын Засаг даргын хүсэлтийн дагуу  4 нэгж талбарт 12.69 га газрын дүгнэлтийг  хүчингүй болгосон албан бичиг суманд явуулсан байна.

Сумын Засаг даргын 2017 оны 11 дүгээр сарын 29-ний өдрийн А/157 тоот захирамжаар бичил уурхайн журмын дагуу үйл ажиллагаа явуулсан нөхөрлөлүүдийн эвдэрсэн газрын нөхөн сэргээлтийг хүлээн авах ажлын хэсгийг 5 хүний бүрэлдэхүүнтэй байгуулж, “Наран Эрдэнэ”, “Цагаан эрэг”, “Дархан”, “Баян тал”, “Мөнхрөх”, “Чинсүлд”, “Их үйлс” нөхөрлөлүүд нь нийт 15.3 га газар нөхөн сэргээлт хийлгэжээ. 
Мөн Бүрэгхангай сумын нутаг дэвсгэрт эдвэрч эзэнгүй орхигдсон 8.1 га талбайг аймгийн байгаль хамгаалах, нөхөн сэргээх арга хэмжээний зардлын 71.8 сая төгрөгийн хөрөнгөөр хийж гүйцэтгэсэн байна.

“Өнө мандал”, “Тээл” нөхөрлөлүүд нь хөрс хуулалт хийсэн боловч газрын доорхи шүүрлийн ус их хэмжээгээр гарсан учираас олборлолтын үйл ажиллагаа явуулаагүй, “Аривжих”, “Манд” нөхөрлөл нь огт нөхөн сэргээлт хийгээгүй, тавьсан шаардлагыг биелүүлдэггүй байна.

Уг нөхөрлөлүүдэд аймгийн МХГ, сумын ИТХ-ын төлөөлөгч, тэргүүлэгчид тус бүр нэг, Цагдаагийн газар хоёр удаа, орон нутагаас 4 удаа төлөвлөгөөт  бус хяналт шалгалтуудыг  хийжээ.

 
Хяналт шалгалтаар нөхөрлөлүүд нь Ашигт малтмал газрын тосны газрын дүгнэлттэй, Засаг даргатай байгуулсан гэрээтэй  боловч нөхөрлөлийн гишүүн бус хүнийг ажиллуулсан, ашигт малтмал олборлох үйл ажиллагаандаа 3500 см3-ээс дээш багтаамжтай техник ашигласан, ус ашиглах гэрээгүй, нөхөн сэргээлтийн барьцаа мөнгө байршуулаагүй, хог хаягдалын төлбөр төлөөгүй зэрэг нийтлэг зөрчлүүд тогтмол гарч байсан тул  нөхөрлөлүүдэд зөрчил арилгах улсын байцаагчийн хугацаатай албан шаардлага өгч хэрэгжүүлжээ. 

Аудитаар хийсэн судалгаа, мэргэжлийн байгууллага, албан тушаалтнуудаас авсан судалгаа, саналыг үндэслэн
· Сумын ИТХ-аар оруулж хэлэлцүүлэн батлуулаагүй газрыг шууд аймгийн ИТХ-аар оруулан тусгай хэрэгцээнд авдгийг зогсоох, орон нутгийн тусгай хэрэгцээнд аваагүй газарт гэрээ хийхгүй байх  

· Ажиллаж болох дүгнэлттэй нөхөрлөлүүдийн нөхөн сэргээлтийн барьцаа төлбөрийг төлсний дараа гэрээг хийдэг болгох

· Үйл ажиллагаа явуулахад зөвхөн нөхөрлөлийн гишүүдийг ажиллуулах, оператор компани ажиллуулахгүй байхаар холбогдох хууль журманд өөрчлөлт оруулах саналтай байна.

